Juan José Lizarbe Baztán jaunak galdera egin du jakiteko zein den “Nafarroako Immigranteen Elkarteen Federazioarekin lankidetzan aritzeko hitzarmena” izeneko aurrekontu-lerroak 2011ko ekainaren 30ean duen exekuzioaren gradua, maila eta zenbatekoa.

Legebiltzarreko Erregelamenduko 114.1 artikuluan ezarritakoa betez, galdera horren erantzuna, Foru Diputazioak emana, Nafarroako Parlamentuko Aldizkari Ofizialean argitara dadin agindu dut. Galdera argitaratu zen 2011ko irailaren 12ko 8. Nafarroako Parlamentuko Aldizkari Ofizialean.

ERANTZUNA

Socialistas de Navarra parlamentu-taldeari atxikitako foru parlamentari Juan José Lizarbe Baztán jaunak galdera egin du Nafarroako Aurrekontu Orokorretako "FAIN Nafarroako Immigranteen Elkarteen Federazioarekin lankidetzan aritzeko hitzarmena" izeneko aurrekontu-lerroaren zenbait alderdiri buruz (PES-00125). Hona Nafarroako Gobernuko Kultura, Turismo eta Erakunde Harremanetarako kontseilariaren erantzuna:

2011ko ekainaren 30ean, ez zen aurrekontu-lerro horretako inolako zenbatekorik bete.

Urtarrilean eta hurrengo hilabeteetan, Immigraziorako Bulegoa harremanetan egon zen aipatu entitatearekin, hitzarmenaren xede ziren jarduketak zehazte aldera, eta maiatzean lortu zen jarduketa horiei buruzko adostasuna.

Ondoren, Espainiako Atzerritarren Eskubideei eta Libertateei buruzko urtarrilaren 11ko 4/2000 Lege Organikoaren Erregelamendua onesten duen apirilaren 20ko 557/2011 Errege Dekretua onetsi eta gero, aukera sortu zen FAINekin hitzarmena egiteko, prestakuntza-jarduera atzerritarraren integrazio-ahaleginari buruzko txostenari lotuta sartze aldera. Aukera hori egokia iruditu zitzaien, eta Lan eta Immigrazioko Ministerioak informazio zehatza ematen duenean, gai hori koordinatu eta antolatuko da, hitzarmena gauzatze aldera.

Hori guztia jakinarazten dizut Nafarroako Parlamentuko Erregelamenduaren 194. artikulua betetzeko.

